
Mewnwelediad 3 GOCC, 2025-26.
Canllawiau Contractwyr.
	Crynodeb:
· Cynllunio: Mae'r cynllunio wedi'i wneud!  Dilynwch y canllawiau.
· Sicrhewch y canlynol: Casglu data gan ddefnyddio Siart Cyfrif; 1-21 Tachwedd 2025 (gan gynnwys y dyddiadau hyn)
· Astudio: Myfyriwch gyda'ch tîm practis ar y rhwystrau i ddarparu gwasanaeth (Ar ôl 21 Tachwedd)
· Gweithredu: Cyflwynwch weithgaredd a syniadau am rwystrau i ddarparu gwasanaeth drwy MS Forms rhwng 24 Tachwedd a 11:59pm ar 8 Rhagfyr 2025.  Ac, wrth gwrs, gwnewch unrhyw newidiadau i'ch practis yr ydych yn eu gweld sy’n addas.




Cyflwyniad:
Mae'r rhan fwyaf o Fewnwelediadau Gwasanaeth GOCC ar fformat arolwg.  Dyma fu’r achos pan ofynnon ni i chi am ymddygiadau amgylcheddol; rhoi’r gorau i ysmygu; iselder; a’r iaith Gymraeg.
Yn ystod gaeaf 2025, gofynnwyd am eich gweithgarwch clinigol Preifat ac GOCC, drwy Daenlen Excel.
Bydd y Mewnwelediad Gwasanaeth GOCC hwn (Rhif 3 2025/26) yn cael ei gyflwyno ar ffurf Archwiliad Clinigol dan arweiniad.  Byddwn yn dilyn fformat “Cynllunio > Gwneud > Astudio > Gweithredu” .
(Am ragor o wybodaeth am Archwiliadau Clinigol a chylchoedd PDSA ewch i borth “Y Tŷ Dysgu” Addysg a Gwella Iechyd Cymru lle cewch hyd i fodiwl gydag 1 pwynt DPP.)
Bydd y ddogfen hon yn eich tywys trwy bopeth sydd angen i chi ei wybod i gwblhau'r Mewnwelediad Gwasanaeth GOCC hwn.  Byddwn yn dysgu am y pwnc dan sylw, ond byddwch hefyd yn cael gwell dealltwriaeth o sut a pham mae archwiliadau clinigol yn werthfawr yn ymarferol.  Argymhellir eich bod yn ailadrodd y broses hon o bryd i'w gilydd, ond dim ond ar yr achlysur hwn y disgwylir i chi adrodd ar y canlyniadau.

Pwnc y Mewnwelediad Gwasanaeth GOCC hwn (Rhif 3, 2025/26) yw: 
Rheoli myopia sy'n dechrau yn ystod plentyndod.





Rheoli Myopia sy'n Dechrau yn ystod Plentyndod, Archwiliad Clinigol Cam 1: “Cynllunio”
· Mae Arweinydd Clinigol Cenedlaethol GOCC wedi gweithio gydag Optometreg Cymru i greu'r Mewnwelediad Gwasanaeth hwn.  Mae'r cynllunio wedi'i wneud i chi!  Peidiwch â newid unrhyw beth ar gyfer y Mewnwelediad Gwasanaeth hwn.
· Crëwyd y canllaw hwn i gefnogi eich practis drwy'r Mewnwelediad Gwasanaeth hwn, drwy'r camau canlynol.
Rheoli Myopia sy'n Dechrau yn ystod Plentyndod, Archwiliad Clinigol Cam 2: “Gwneud”
· Y "gwneud" yw casglu data ar gyfer y cleifion rydych chi'n eu gweld rhwng y dyddiadau 1 – 21 Tachwedd 2025 (gan gynnwys y dyddiadau hyn).
· Gallwch ddefnyddio'r cymhorthion ymarfer SIART CYFRIF a ddarperir (gan ddefnyddio Word yn electronig, Word wedi'i argraffu a'i anodi â llaw, neu Excel yn electronig). 
· Efallai y byddai'n ddefnyddiol i chi roi SIART CYFRIF i bob ymarferydd gan gynnwys locwm i gynorthwyo cwblhau'r ymarfer. 
· Mae'r data'n ystyried cyfnodau gofal i gleifion dan 16 oed - GOCC 1 a'r holl weithgarwch preifat.
· Mae'r data'n ystyried pa wasanaethau a gynigiwyd a pha wasanaethau a ddarparwyd.  Mae'r manylion ar gymhorthion ymarfer SIART CYFRIF.
Rheoli Myopia sy'n Dechrau yn ystod Plentyndod, Archwiliad Clinigol Cam 3: “Astudio”
· Myfyrio: Dylai tîm eich practis o Optometryddion, Optegwyr Lensys Cyswllt, Optegwyr Dosbarthu a staff cymorth os dymunir, gymryd peth amser nawr i fyfyrio ar y cyfnod o gasglu data. 
I gynorthwyo'r drafodaeth hon mae cyfres o ddatganiadau sy'n cynnig rhwystrau posibl i ddarpariaeth.  Bydd yr holiadur “rhwystrau i ddarpariaeth” hwn yn rhan o gyflwyniad y Mewnwelediad i’r Gwasanaeth
Rheoli Myopia sy'n Dechrau yn ystod Plentyndod, Archwiliad Clinigol Cam 4: “Gweithredu”
Cam olaf yr Archwiliad Clinigol yw pan gymerir camau gweithredu.
· Cyflwyno: Bydd y Contractwr yn cyflwyno un ymateb fesul practis rhwng 24 Tachwedd a 11:59pm ar 8 Rhagfyr 2025.
Bydd hyn drwy gyflwyno MS Forms, y gellir ei gyrchu yma:
Tudalen 1:  Manylion y Practis
Tudalen 2: Cyflwyno gweithgaredd
Tudalen 3: Ymarfer myfyrio ar rwystrau.



· Yn eich practis:  Gofynnir i chi nawr ystyried pa gamau yr hoffech eu cymryd, yn seiliedig ar y myfyrdodau o'r camau blaenorol.  (Nodyn: Nid oes angen i chi adrodd 
ar y rhain).  Argymhellir eich bod yn ailadrodd y broses hon o bryd i'w gilydd, ond dim ond ar yr achlysur hwn y disgwylir i chi adrodd ar y canlyniadau.
· Yn Genedlaethol: Bydd Arweinydd Clinigol Cenedlaethol GOCC yn casglu ymateb pob practis at ei gilydd i gael golwg ar Gymru gyfan ac yn ei adrodd yn ddienw.  Bydd hyn yn caniatáu i arweinwyr GOCC o bob math ystyried pa gamau y gellir eu cymryd i wella gwasanaethau i bobl Cymru.

